ՏԵՂԵԿԱՆՔ-ՀԻՄՆԱՎՈՐՈՒՄ

««Կենդանական աշխարհի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի 

1.Իրավական ակտի անհրաժեշտությունը (նպատակը)

    1.1կարգավորման հարաբերությունների ներկա իրավիճակը և առկա խնդրները
«Կենդանական աշխարհի մասին» Հայաստանի Հանրապետության օրենքով կարգավորվում են Հայաստանի Հանրապետության տարածքում կենդանական աշխարհի վայրի տեսակների պահպանության, պաշտպանության, վերարտադրության և օգտագործման խնդիրները:

Օրենքի կիրարկման ներկայիս փուլում առկա են որոշակի հիմնախնդիրներ, որոնք հրատապ լուծում են պահանջում: Մասնավորապես անհրաժեշտություն է առաջացել.

ա) օրենքի 1-ին հոդվածում կատարել  լրացում և մի շարք փոփոխություններ, 

բ) օրենքում նոր պահանջներն ամրագրելու,  անազատ և կիսաազատ պայմաններում վայրի կենդանիների, այդ թվում Կարմիր գրքում գրանցված կենդանիների  պահելու, օգտագործելու և պահելու և օգտագործելու կարգի խախտման համար  իրավահարաբերությունները կարգավորելու նպատակով օրենքը լրացվել է նոր բովանդակությամբ նոր  հոդվածներով.

1.2. առկա խնդիրների առաջարկվող լուծումները
Վերոգրյալ խնդիրների լուծման նպատակով ներկայացված օրենքի նախագծով`

· օրենքի 1-ին հոդվածում ներառվել է նոր հասկացություն.

ա) «վայրի կենդանի»,


բ) «անազատ պայմաններում ապրող կենդանի» հասկացությունը շարադրվել է նոր խմբագրությամբ,

գ) «կիսաազատ պայմաններում ապրող կենդանի» հասկացությունը շարադրվել է նոր խմբագրությամբ,

· Օրենքը լրացվել է հետևյալ նոր բովանդակությամբ հոդվածներով`
ա) «Անազատ և կիսաազատ պայմաններում վայրի կենդանիների, այդ թվում` Հայաստանի Հանրապետության Կարմիր գրքում գրանցված կենդանիների պահելու կարգը»,

բ) «Անազատ և կիսաազատ պայմաններում վայրի կենդանիների, այդ թվում` Հայաստանի Հանրապետության Կարմիր գրքում գրանցված կենդանիների օգտագործման կարգը»,

գ) «Անազատ և կիսաազատ պայմաններում վայրի կենդանիների, այդ թվում` Հայաստանի Հանրապետության Կարմիր գրքում գրանցված կենդանիների պահելու և օգտագործելու կարգի խախտման համար պատասխանատվությունը»,

          2.Կարգավորման առարկան
«Կենդանական աշխարհի մասին» Հայաստանի Հանրապետության օրենքի նոր պահանջներն ամրագրելու,  անազատ և կիսաազատ պայմաններում վայրի կենդանիների, այդ թվում Կարմիր գրքում գրանցված կենդանիների  պահելու, օգտագործելու և պահելու և օգտագործելու կարգի խախտման համար  իրավահարաբերությունները ապահովումն է:

3. Իրավական ակտի կիրառման դեպքում ակնկալվող արդյունքը
Ներկայացված օրենքի նախագծով կարգավորվում են անազատ և կիսաազատ պայմաններում վայրի կենդանիների պահելու պայմանները,  ապահովվում են դրանց կենսաբանական, անհատական և տեսակային առանձնահատկություններից բխող կարիքները, առողջությունը և կյանքի անվտանգությունը, ինչպես նաև բացառվում է պահելու վայրից կենդանիների փախուստը:

Կարգավորվում է անազատ պայմաններում պահվող վայրի կենդանիների, այդ թվում Կարմիր գրքում գրանցված կենդանիների օգտագործումը վերարտադրության, վերակլիմայավարժեցման, առևտրի, գիտահետազոտական, ուսումնական, առողջապահական, կենսաբանական թեստավորման, սննդի կամ այլ կենդանիների համար որպես կեր օգտագործելու, մորթի և այլ արգասիք ստանալու, մշակութային, գեղագիտական, բնության մեջ բաց թողնելու,  որսի  և որպես  որսամիջոց (որսկան թռչուն, խաբսաբադ ) օգտագործելը:


Կարգավորվում են անազատ  և Կիսաազատ պայմաններում պահվող տարածքներից փախած  վայրի կենդանիները, այդ թվում Հայաստանի Հանրապետության Կարմիր գրքում գրանցված կենդանիների մարդկանց սեփականության կամ առողջության, ինչպես նաև բնությանը հասցված վնասի պատճառ դառնալու դեպքում, այդ կենդանիներ պահողները պատասխանատվություն են կրում Հայաստանի Հանրապետության օրենքով սահմանված կարգով:
Տ Ե Ղ Ե Կ Ա Ն Ք
««Կենդանական աշխարհի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի ընդունման  կապակցությամբ այլ օրենքների ընդունման անհրաժեշտության բացակայության մասին
   ««Կենդանական աշխարհի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի  ընդունման  առնչությամբ    այլ  օրենքներում  փոփոխություններ  կատարելու      անհրաժեշտություն   չի  առաջանում :

Ե Զ Ր Ա Կ Ա Ց ՈՒ Թ Յ ՈՒ Ն
Պետական բյուջեի եկամուտների նվազեցման կամ
ծախսերի ավելացման մասին

     ««Կենդանական աշխարհի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի ընդունման  առնչությամբ  պետության  ծախսերում  կամ  եկամուտներում  փոփոխություններ    չեն նախատեսվում: 
